
I. DISPOSICIONS XERAIS

XEFATURA DO ESTADO

10389 Lei 36/2015, do 28 de setembro, de seguridade nacional.

FELIPE VI
REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei:

INDICE
Preambulo.

Titulo preliminar. Disposiciéns xerais.
TituloI. Organos competentes da seguridade nacional.
Titulo Il.  Sistema de seguridade nacional.

Titulo lll.  Xestién de crise no marco do Sistema de seguridade nacional.
Titulo IV. Contribucién de recursos a seguridade nacional.
PREAMBULO

A seguridade constitie a base sobre a cal unha sociedade se pode desenvolver,
preservar a sua liberdade e a prosperidade dos seus cidadans, e garantir a estabilidade e
o bo funcionamento das suas instituciéns.

A lexislacion espafiola asi o recofiece e interpreta, e contén instrumentos normativos
que, partindo do marco desefado pola Constitucién, regulan os aspectos fundamentais
que vifieron permitindo aos poderes publicos cumprir coas suas obrigacidons nesta materia.

Asi, as normas aplicables aos estados de alarma, excepcion e sitio, a defensa nacional,
as forzas e corpos de seguridade, a proteccion da seguridade cidada, a proteccion de
infraestruturas criticas, & proteccion civil, 8 acciéon e ao servizo exterior do Estado ou a
seguridade privada regulan, xunto coa lexislacion penal e os tratados e compromisos
internacionais en que Espafia é parte, distintos aspectos da seguridade.

Esta regulacion baséase na asignacion de competencias as distintas autoridades e
administraciéns publicas, e articilase nun modelo tradicional e homologable cos paises da
nosa contorna, que se demostrou que é valido até agora e que permitiu facer fronte as
necesidades de seguridade dunha sociedade aberta, libre e democratica como a espanola.

Non obstante, no mundo actual e no contorno mais previsible para o futuro, os actores
e as circunstancias que pofien en perigo os niveis de seguridade encéntranse suxeitos a
constante mutacion, e é responsabilidade dos poderes publicos dotarse da normativa,
procedementos e recursos que lles permitan responder con eficacia a estes desafios a
seguridade.

Neste contexto aparece o campo da seguridade nacional como un espazo de actuacion
publica novo, enfocado & harmonizacion de obxectivos, recursos e politicas xa existentes
en materia de seguridade.

Neste sentido, a seguridade nacional enténdese como a accion do Estado dirixida a
protexer a liberdade e o benestar dos seus cidadans, a garantir a defensa de Espafia e os
seus principios e valores constitucionais, asi como a contribuir xunto aos nosos socios e
aliados a seguridade internacional en cumprimento dos compromisos asumidos; este
concepto, até a data, non foi obxecto dunha regulaciéon normativa integral.

Este esforzo de integracion reviste tanta importancia que a seguridade nacional debe
ser considerada un obxectivo compartido polas diferentes administraciéns, estatal,
autondmica e local, os 6rganos constitucionais, en especial as Cortes Xerais, o sector
privado e a sociedade civil, dentro dos proxectos das organizacions internacionais de que
formamos parte.

Por outro lado, a realidade demostra que os desafios para a seguridade nacional que
afectan a sociedade revisten en ocasiéns unha elevada complexidade, que desborda as
fronteiras de categorias tradicionais como a defensa, a seguridade publica, a accion
exterior e a intelixencia, asi como outras mais recentemente incorporadas a preocupacion
pola seguridade, como o ambiente, a enerxia, os transportes, o ciberespacio e a
estabilidade econdémica.

A dimensién que adquiren certos riscos e ameazas, a sua acusada transversalidade
ou a combinacion destes trazos coa sua natureza aberta e incerta, como sucede nas
situacions de interese para a seguridade nacional definidas pola presente lei, son factores
que indican claramente que toda resposta que implique os distintos axentes e instrumentos
da seguridade nacional se vera reforzada e resultara mais eficiente se se realiza de forma
coordinada.

O superior interese nacional require mellorar a coordinacién das diferentes
administracidns publicas, coa busca de marcos de prevencion e resposta que axuden a
resolver os problemas que presenta unha actuacién compartimentada, e coa organizacion,
a diversos niveis e de maneira integral, da accién coordinada dos axentes e instrumentos
ao servizo da seguridade nacional.

Esta lei ditase co propésito de responder a esta demanda, que vén sendo expresada
polos axentes da seguridade nacional integrados nas administraciéns publicas, polo sector
privado e pola sociedade en xeral. Non afecta a regulacion dos distintos axentes e
instrumentos que xa son obxecto de normas sectoriais especificas, sendén que facilita a
sUa insercion harmodnica no esquema de organizacion xeral, establecido pola Estratexia de
seguridade nacional, do 31 de maio de 2013, baixo a denominacion de Sistema de
seguridade nacional, e liderado polo presidente do Goberno.

Esta lei estruturase en cinco titulos.

No titulo preliminar, ademais das disposicidns relativas ao seu obxecto e ambito, a lei
establece as definicidns e principios xerais que inspiran o concepto de seguridade nacional
como politica de Estado, a cultura de seguridade nacional, a cooperacidon coas
comunidades auténomas, a colaboracién privada, os compofientes fundamentais, asi
como os ambitos de especial interese e as suas obrigacions.

No titulo | detallanse cales son os 6rganos competentes da seguridade nacional e que
competencias se lles asignan nesta materia.

Pola sua parte, o titulo 1l dedicase a creacion e definicion do Sistema de seguridade
nacional, as suas funciéns e organizacion.

O titulo Il regula a xestiéon de crises, como marco xeral de funcionamento do Sistema
de seguridade nacional, e establece definicions e competencias nesa materia. A regulacion
da situacién de interese para a seguridade nacional prevé que non se exerzan nela as
potestades propias dos estados de alarma e de excepcion, de modo que se isto for
necesario haberia que proceder a sua declaracion e ao sometemento a sua normativa
especifica.

Por ultimo, o titulo IV regula a contribucién de recursos a seguridade nacional, que
remite a unha nova lei que se desenvolvera.

A parte final da lei inclie catro disposiciéns adicionais sobre coordinacién con
instrumentos internacionais de xestidn de crises, homologacion de instrumentos de xestidn
de crises e comunicacién publica, respectivamente; unha disposicién transitoria relativa a
actividade dos comités especializados existentes no momento de entrada en vigor desta
lei e catro disposicions derradeiras, que regulan os titulos competenciais, o
desenvolvemento regulamentario, o mandato lexislativo e a entrada en vigor.

TITULO PRELIMINAR
Disposicions xerais

Artigo 1. Obxecto.
Esta lei ten por obxecto regular:

a) Os principios basicos, os 6rganos superiores e as autoridades, e 0os compofientes
fundamentais da seguridade nacional.

b) O Sistema de seguridade nacional, a sua direccién, organizacion e coordinacion.

c) Axestidn de crises.

d) A contribucion de recursos a seguridade nacional.

Artigo 2. Ambito de aplicacion.

1. Esta lei sera de aplicacién as diferentes administracions publicas e, nos termos
que nela se establecen, as persoas fisicas ou xuridicas.
2. Os estados de alarma e excepcion réxense pola sia normativa especifica.

Artigo 3. Seguridade nacional.

Para os efectos desta lei entenderase por seguridade nacional a acciéon do Estado
dirixida a protexer a liberdade, os dereitos e o benestar dos cidadans, a garantir a defensa
de Espafia e os seus principios e valores constitucionais, asi como a contribuir, xunto cos
nosos socios e aliados, a seguridade internacional no cumprimento dos compromisos
asumidos.

Artigo 4. Politica de seguridade nacional.

1. Apolitica de seguridade nacional é unha politica publica en que, baixo a direccion
do presidente do Goberno e a responsabilidade do Goberno, participan todas as
administracions publicas, de acordo coas suas respectivas competencias, € a sociedade
en xeral, para responderen as necesidades da seguridade nacional.

2. Os principios basicos que orientaran a politica de seguridade nacional son a
unidade de accidn, anticipacion, prevencion, eficiencia, sustentabilidade no uso dos
recursos, capacidade de resistencia e recuperacion, coordinacién e colaboracion.

3. AEstratexia de seguridade nacional é o marco politico estratéxico de referencia da
politica de seguridade nacional. Contén a analise do contorno estratéxico, concreta os
riscos e ameazas que afectan a seguridade de Espana, define as lifias de accion
estratéxicas en cada ambito de actuacidon e promove a optimizacién dos recursos
existentes. Elaborase por iniciativa do presidente do Goberno, quen a somete a aprobacion
do Consello de Ministros, e revisarase cada cinco anos ou cando o aconsellen as
circunstancias cambiantes do contorno estratéxico. Unha vez aprobada, sera presentada
nas Cortes Xerais nos termos previstos nesta lei.

Artigo 5. Cultura de seguridade nacional.

1. O Goberno promovera unha cultura de seguridade nacional que favoreza a
implicacion activa da sociedade na sua preservacion e garantia, como requisito
indispensable para o desfrute da liberdade, a xustiza, o benestar, o progreso e os dereitos
dos cidadans.

2. Para os efectos do niumero anterior, 0 Goberno pora en marcha acciéns e plans
que tefian por obxecto aumentar o cofiecemento e a sensibilizacion da sociedade acerca
dos requirimentos da seguridade nacional, dos riscos e ameazas susceptibles de
comprometela, do esforzo dos actores e organismos implicados na sua salvagarda, e a
corresponsabilidade de todos nas medidas de anticipacion, prevencion, analise, reaccion,
resistencia e recuperacion respecto aos ditos riscos e ameazas.

Artigo 6. Cooperacion coas comunidades auténomas.

1. Acooperacién entre o Estado e as comunidades auténomas nas materias propias
desta lei realizarase a través da Conferencia Sectorial para Asuntos da Seguridade
Nacional, todo isto sen prexuizo das funciéns asignadas ao Consello de Seguridade
Nacional.

2. En particular, correspondera & Conferencia, como 6rgano de cooperacion entre o
Estado e as comunidades auténomas, o tratamento e resolucion, conforme o principio de
cooperacion, daquelas cuestions de interese comun relacionadas coa seguridade nacional,
como as seguintes:

a) Procedementos técnicos para asegurar a recepcion da informacion sobre
seguridade nacional de caracter xeral por parte das comunidades auténomas e a
articulacion da informacion que estas deben achegar ao Estado.

b) Fdérmulas de participacion nos desenvolvementos normativos sobre seguridade
nacional, mediante procedementos internos que faciliten a aplicaciéon das actuaciéns da
politica de seguridade nacional, asi como na elaboracién dos instrumentos de planificacion
que se prevexa utilizar.

c) Problemas formulados na execucion da politica de seguridade nacional e no marco
das respectivas competencias estatutarias autonémicas.

3. A participacion das cidades con estatuto de autonomia de Ceuta e Melilla nos
asuntos relacionados coa seguridade nacional tamén se articulara na Conferencia, para o
que formara parte dela un representante de cada unha das cidades.

4. Para o seu adecuado funcionamento, a Conferencia elaborara un regulamento
interno. Os acordos da Conferencia adoptaranse conforme o disposto no artigo 5 da
Lei 30/1992, do 26 de novembro, de réxime xuridico das administracions publicas e do
procedemento administrativo comun, e no seu regulamento interno.

Artigo 7. Colaboracion privada.

1. As entidades privadas, sempre que as circunstancias o aconsellen e, en todo
caso, cando sexan operadoras de servizos esenciais e de infraestruturas criticas que
poidan afectar a seguridade nacional, deberan colaborar coas administracions publicas. O
Goberno establecera regulamentariamente os mecanismos e formas desta colaboracion.

2. O Goberno, en coordinacién coas comunidades autébnomas, establecera canles
que fomenten a participacion do sector privado na formulacién e execucion da politica de
seguridade nacional.

Artigo 8. Participacion cidada na seguridade nacional.

O Goberno, en coordinacion coas comunidades auténomas, establecera mecanismos
que faciliten a participacion da sociedade civil e as suas organizacions na formulacion e na
execucion da politica de seguridade nacional.

Artigo 9. Compornentes fundamentais da sequridade nacional.

1. Considéranse comporientes fundamentais da seguridade nacional para os efectos
desta lei a defensa nacional, a seguridade publica e a accién exterior, que se regulan
mediante a sta normativa especifica.

2. Os servizos de intelixencia e informacion do Estado, de acordo co ambito das suas
competencias, apoiaran permanentemente o Sistema de seguridade nacional,
proporcionando elementos de xuizo, informacién, andlise, estudos e propostas necesarios
para previr e detectar os riscos € ameazas e contribuir a sia neutralizacion.

Artigo 10. Ambitos de especial interese da seguridade nacional.

Consideraranse ambitos de especial interese da seguridade nacional aqueles que
requiren unha atencion especifica por resultaren basicos para preservar os dereitos e
liberdades, asi como o benestar dos cidadans, e para garantir a subministracion dos
servizos e recursos esenciais. Para os efectos desta lei, seran, entre outros, a
ciberseguridade, a seguridade econdémica e financeira, a seguridade maritima, a
seguridade do espazo aéreo e ultraterrestre, a seguridade enerxética, a seguridade
sanitaria e a preservaciéon do ambiente.

Artigo 11.  Obrigaciéns das administracions publicas nos ambitos de especial interese.

1. No marco do Sistema de seguridade nacional, as administraciéns publicas con
competencias nos ambitos de especial interese da seguridade nacional estaran obrigadas
a establecer mecanismos de coordinacion e intercambio de informacién, especialmente en
relacion cos sistemas de vixilancia e alerta ante posibles riscos e ameazas.

2. Asi mesmo, sen prexuizo do establecido na normativa reguladora de proteccion de
infraestruturas criticas, as administraciéns publicas citadas anteriormente aseguraran a
dispoiibilidade dos servizos esenciais e a garantia da subministracién de recursos
enerxéticos, auga e alimentacién, medicamentos e produtos sanitarios, ou calquera outro
servizo e recurso de primeira necesidade ou de caracter estratéxico.

TITULO |

Organos competentes da seguridade nacional

Artigo 12.  Organos competentes en materia de seguridade nacional.
1. Son 6rganos competentes en materia de seguridade nacional:

a) As Cortes Xerais.

b) O Goberno.

c) O presidente do Goberno.

d) Os ministros.

e) O Consello de Seguridade Nacional.

f) Os delegados do Goberno nas comunidades auténomas e nas cidades con
estatuto de autonomia de Ceuta e Melilla.

2. Para os efectos desta lei, entenderase que son érganos competentes das
comunidades auténomas e das cidades con estatuto de autonomia de Ceuta e Melilla os
que correspondan segundo o disposto en cada estatuto de autonomia, en relacién coas
competencias que, en cada caso, estean relacionadas coa seguridade nacional.

3. As autoridades locais exerceran as competencias que lles corresponden de acordo
con esta lei e co disposto na lexislacion de réxime local e demais leis que lles sexan de
aplicacion.

Artigo 13. As Cortes Xerais.

1. Con independencia das funciéns que a Constitucion e as demais disposicions
legais asignan as Cortes Xerais, correspondelles debater as lifias xerais da politica de
seguridade nacional, para cuxos efectos o Goberno lles presentara, para o seu
coflecemento e debate, a Estratexia de seguridade nacional, asi como as iniciativas e
plans correspondentes.

2. Designarase nas Cortes Xerais unha Comisién Mixta Congreso-Senado de
Seguridade Nacional, seguindo para isto o disposto nos regulamentos das camaras, co fin
de que as camaras tefian a participacién adecuada nos ambitos da seguridade nacional e
dispofian da mais ampla informacién sobre as iniciativas no marco da politica de

seguridade nacional. No seo desta comision mixta comparecera anualmente o Goberno, a
través do representante que designe, para informar sobre a evolucion da seguridade
nacional no dito periodo de referencia. Asi mesmo, nesta comision mixta sera presentada
a Estratexia de seguridade nacional e as suas revisions.

Artigo 14. O Goberno.
Corresponde ao Goberno:

a) Establecer e dirixir a politica de seguridade nacional e asegurar a stia execucion.

b) Aprobar a Estratexia de seguridade nacional e as suas revisiéns mediante real
decreto, nos termos previstos nesta lei.

c) Efectuar a Declaracion de recursos de interese para a seguridade nacional en
coordinacién coas comunidades auténomas.

Artigo 15. O presidente do Goberno.
Corresponde ao presidente do Goberno:

a) Dirixir a politica de seguridade nacional e o Sistema de seguridade nacional.

b) Propor a Estratexia de seguridade nacional e as suas revisions.

c) Declarar a situacién de interese para a seguridade nacional.

d) Exercer as demais competencias que no marco do Sistema de seguridade
nacional lle atriblan esta lei e as demais normas legais e regulamentarias que sexan de
aplicacion.

Artigo 16.  Os ministros.

Aos ministros, como responsables de desenvolveren a accion do Goberno nas
materias que lles son propias, correspéndelles desenvolver e executar a politica de
seguridade nacional nos ambitos dos seus respectivos departamentos ministeriais.

Artigo 17. O Consello de Seguridade Nacional.

O Consello de Seguridade Nacional, na sua condicién de Comision Delegada do
Goberno para a Seguridade Nacional, € o érgano ao cal corresponde asistir o presidente
do Goberno na direccidn da politica de seguridade nacional e do Sistema de seguridade
nacional, asi como exercer as funciéns que lle sexan atribuidas por esta lei e asignadas
polo seu regulamento.

TITULO Il

Sistema de seguridade nacional

Artigo 18. O Sistema de seguridade nacional.

1. O Sistema de seguridade nacional € o conxunto de 6rganos, organismos, recursos
e procedementos, integrados na estrutura prevista no artigo 20 desta lei, que permite aos
organos competentes en materia de seguridade nacional exercer as suas funcions.

2. No Sistema de seguridade nacional intégranse os compofentes fundamentais
seguindo os mecanismos de enlace e coordinacion que determine o Consello de
Seguridade Nacional, actuando baixo as suas propias estruturas e procedementos. En
funcion das necesidades, poderanse asignar funcidns a outros organismos e entidades de
titularidade publica ou privada.

Artigo 19.  Funciéns.

Ao Sistema de seguridade nacional correspéndelle avaliar os factores e situacions que
poidan afectar a seguridade nacional, solicitar e analizar a informacién que permita tomar

as decisidns necesarias para dirixir e coordinar a resposta ante as situacidons de crise
previstas nesta lei, detectar as necesidades e propor as medidas sobre planificaciéon e
coordinacién co conxunto das administraciéns publicas, co fin de garantir a dispofibilidade
e o correcto funcionamento dos recursos do Sistema.

Artigo 20. Estrutura do Sistema de seguridade nacional.

1. O presidente do Goberno dirixe o Sistema asistido polo Consello de Seguridade
Nacional.

2. O Departamento de Seguridade Nacional exercera as funciéns de secretaria técnica
e 6rgano de traballo permanente do Consello de Seguridade Nacional e dos seus 6rganos de
apoio, asi como as demais funcidns previstas na normativa que lle sexa de aplicacion.

3. Os drganos de apoio do Consello de Seguridade Nacional, coa denominacion de
comités especializados ou outra que se determine, exercen as funcions asignadas polo
Consello de Seguridade Nacional nos ambitos de actuacion previstos na Estratexia de
seguridade nacional, ou cando as circunstancias propias da xestion de crises o precisen.

4. Sera obxecto de desenvolvemento regulamentario, en coordinaciéon coas
administracions publicas afectadas, a regulacion dos érganos de coordinacion e apoio do
Departamento de Seguridade Nacional, asi como dos mecanismos de enlace e
coordinaciéon permanentes cos organismos de todas as administracions do Estado que
sexan necesarios para que o Sistema de seguridade nacional poida exercer as suas
funcidns e cumprir os seus obxectivos; todo isto sen prexuizo das previsidons que en
materia de xestion de crise contén o titulo Ill.

Artigo 21.  Funciéns e composicion do Consello de Seguridade Nacional.
1. Corresponde ao Consello de Seguridade Nacional exercer as seguintes funciéns:

a) Ditar as directrices necesarias en materia de planificaciéon e coordinacién da
politica de seguridade nacional.

b) Dirixir e coordinar as actuacions de xestion de situacions de crise nos termos
previstos no titulo Ill.

c) Supervisar e coordinar o Sistema de seguridade nacional.

d) Verificar o grao de cumprimento da Estratexia de seguridade nacional e promover
e impulsar as suas revisions.

e) Promover e impulsar a elaboracion das estratexias de segundo nivel que sexan
necesarias e proceder, se for o caso, a sua aprobacion, asi como as suas revisions
periodicas.

f) Organizar a contribucion de recursos a seguridade nacional conforme o establecido
nesta lei.

g) Aprobar o Informe anual de seguridade nacional antes da sua presentacion nas
Cortes Xerais.

h) Acordar a creacion e o fortalecemento dos érganos de apoio necesarios para o
desempefio das suas funcions.

i) Impulsar as propostas normativas necesarias para o fortalecemento do Sistema de
seguridade nacional.

j) Realizar as demais funciéns que lle atriblan as disposicidons legais e
regulamentarias que sexan de aplicacion.

2. Por proposta do presidente do Goberno, o Consello de Seguridade Nacional
informara o rei ao menos unha vez ao ano. Cando o rei asista as reuniéns do Consello,
presidirao.

3. A composicion do Consello de Seguridade Nacional determinarase conforme o
previsto no niumero 8 deste artigo. En todo caso, deberan formar parte do dito consello:

a) O presidente do Goberno, que o presidira.
b) Os vicepresidentes do Goberno, se os houber.

c) Os ministros de Asuntos Exteriores e de Cooperacion, de Xustiza, de Defensa, de
Facenda e Administracions Publicas, do Interior, de Fomento, de Industria, Enerxia e
Turismo, de Presidencia, de Economia e Competitividade e de Sanidade, Servizos Sociais
e lgualdade.

d) O director do Gabinete da Presidencia do Goberno, o secretario de Estado de
Asuntos Exteriores, o xefe de Estado Maior da Defensa, o secretario de Estado de
Seguridade e o secretario de Estado-director do Centro Nacional de Intelixencia.

4. O director do Departamento de Seguridade Nacional sera convocado as reunions
do Consello de Seguridade Nacional.

5. Tamén poderan formar parte do Consello, cando sexan convocados en funcion dos
asuntos que se vaian tratar, os titulares dos demais departamentos ministeriais e as
autoridades autondémicas afectadas na toma de decisiéns e actuaciéns que desenvolva o
Consello.

6. Sen prexuizo do establecido nos numeros 3 e 4, os titulares dos érganos
superiores e directivos da Administracion xeral do Estado, dos organismos publicos, das
comunidades autébnomas e das cidades con estatuto de autonomia, asi como as
autoridades da Administracion local, seran convocados as reunions do Consello cando a
sUa contribucion se considere necesaria e, en todo caso, cando os asuntos que se vaian
tratar afecten as suas respectivas competencias.

7. lgualmente, poderan ser convocadas aquelas persoas fisicas ou xuridicas cuxa
contribucion se considere relevante a vista dos asuntos que se vaian tratar na orde do dia.

8. Mediante real decreto acordado en Consello de Ministros, por proposta do
presidente do Goberno, desenvolverase a concreta composicién, organizacion e funcions
do Consello de Seguridade Nacional, no marco do disposto nesta lei.

TITULO 1Nl

Xestion de crises no marco do Sistema de seguridade nacional

Artigo 22. Xestion de crises.

1. A xestion de crises é o conxunto ordinario de actuaciéns dirixidas a detectar e
valorar os riscos € ameazas concretos para a seguridade nacional, facilitar o proceso de
toma de decisions e asegurar unha resposta éptima e coordinada dos recursos do Estado
gue sexan necesarios.

2. A xestidon de crises desenvolverase a través de instrumentos de prevencién,
deteccion, resposta, retorno a normalidade e avaliacion. O seu desenvolvemento sera
gradual e implicara os diferentes érganos que compofien a estrutura do Sistema de
seguridade nacional, segundo as suas competencias e de acordo coa situacion de crise
que se produza. Asi mesmo, na xestion de crises participaran as autoridades da
comunidade autbnoma que, se for o caso, resulte afectada.

Artigo 23. Situacion de interese para a seguridade nacional.

1. A xestion de crises desenvolverase na situacion de interese para a seguridade
nacional e adaptarase as suas especificas circunstancias, de acordo co disposto neste
titulo.

2. Asituacion de interese para a seguridade nacional é aquela que, pola gravidade
dos seus efectos e a dimension, urxencia e transversalidade das medidas para a sua
resolucion, require da coordinacion reforzada das autoridades competentes no desempefio
das suas atribucidns ordinarias, baixo a direcciéon do Goberno, no marco do Sistema de
seguridade nacional, coa garantia do funcionamento 6ptimo, integrado e flexible de todos
os recursos dispofibles, nos termos previstos nesta lei.

3. Asituacion de interese para a seguridade nacional afrontarase cos poderes e cos
medios ordinarios das distintas administracions publicas e en ningun caso podera implicar
a suspension dos dereitos fundamentais e liberdades publicas dos cidadans.

Artigo 24. Declaracién da situacion de interese para a sequridade nacional.

1. A situacion de interese para a seguridade nacional sera declararada polo
presidente do Goberno mediante real decreto. A declaracion incluira, ao menos:

a) Adefinicién da crise.

b) O ambito xeografico do territorio afectado.

c) Aduracion e, se for o caso, a posible prérroga.

d) O nomeamento, se for o caso, dunha autoridade funcional e a determinacién das
suas competencias para dirixir e coordinar as actuaciéns que procedan.

e) A determinacién dos recursos humanos e materiais necesarios para afrontar a
situacion de interese para a seguridade nacional, previstos nos correspondentes plans de
preparacion e disposicién de recursos, asi como doutros recursos adicionais que se
requiran en cada caso, de acordo co disposto no titulo IV.

2. A declaracién de situacién de interese para a seguridade nacional supora a
obrigacién das autoridades competentes de achegar os medios humanos e materiais
necesarios que se encontren baixo a sla dependencia, para a efectiva aplicacion dos
mecanismos de actuacion.

3. O Goberno informara inmediatamente o Congreso dos Deputados das medidas
adoptadas e da evolucién da situacion de interese para a seguridade nacional.

Artigo 25. Funcidns do Consello de Seguridade Nacional na xestion de crises.

1. O Consello de Seguridade Nacional determinard os mecanismos de enlace e
coordinacién necesarios para que o Sistema de seguridade nacional se active
preventivamente e realice o seguimento dos supostos susceptibles de derivar nunha
situacion de interese para a seguridade nacional.

2. Na situacion de interese para a seguridade nacional, o presidente do Goberno
convocara o Consello de Seguridade Nacional para que exerza as funcions de direccion e
coordinacion da xestion da dita situacion, todo isto sen prexuizo da aplicacién da lexislacion
en materia de defensa nacional e das competencias que correspondan ao Consello de
Ministros. Nos casos en que o presidente do Goberno decida designar unha autoridade
funcional para o impulso e a xestion coordinada das actuacions, o Consello de Seguridade
Nacional asesorara sobre o nomeamento da dita autoridade.

3. O Consello de Seguridade Nacional asesorara o presidente do Goberno cando a
situacion requira a aplicacion de medidas excepcionais previstas nos instrumentos de
xestion de crises das organizacions internacionais das cales Espafia sexa membro, todo
isto sen prexuizo das facultades que corresponden ao Consello de Ministros e do previsto
na lexislacion en materia de defensa nacional.

Artigo 26. Organos de coordinacién e apoio do Consello de Seguridade Nacional en
materia de xestion de crises.

1. En materia de xestion de crises, o Consello de Seguridade Nacional estara asistido
por un comité especializado de caracter unico para o conxunto do Sistema de seguridade
nacional, para o cal estara apoiado polo Departamento de Seguridade Nacional. Ao citado
comité especializado corresponderalle, entre outras funciéns, elaborar propostas das
directrices politico-estratéxicas e formular recomendacions para a direccion das situacions
de interese para a seguridade nacional. Sera presidido polo membro do Consello de
Seguridade Nacional ou, se for o caso, pola autoridade funcional, que sexa designado polo
presidente do Goberno.

2. Os instrumentos preventivos dos 6rganos de coordinacién e apoio do Consello de
Seguridade Nacional poderanse activar anticipadamente, para levar a cabo a analise e
seguimento dos supostos susceptibles de derivar nunha situacion de interese para a
seguridade nacional. Para estes efectos, todas as administraciéons e organismos publicos
estaran obrigados a colaborar de conformidade co previsto nesta lei.

TITULO IV

Contribucién de recursos a seguridade nacional

Artigo 27. A contribucién de recursos a seguridade nacional no Sistema de seguridade
nacional.

1. Aachega de recursos humanos e materiais, tanto publicos como privados, non adscritos
con caracter permanente a seguridade nacional, basearase nos principios de contribucién
gradual e proporcionada a situacion que sexa necesario afrontar e de indemnidade.

2. A organizacion da contribucién de recursos a seguridade nacional recaera no
Consello de Seguridade Nacional, en coordinacién coas comunidades auténomas, nos
termos establecidos nesta lei e nas demais que sexan de aplicacion.

3. As diferentes administraciéns publicas, a través dos seus drganos competentes,
disporan dun sistema de identificacion, avaliacién e planificacion de medios e recursos
correspondentes aos seus respectivos ambitos competenciais, para facer fronte aos
posibles riscos ou ameazas & seguridade nacional.

4. As comunidades auténomas e as entidades locais colaboraran na elaboracion dos
plans de recursos humanos e materiais necesarios para as situacions de crise previstas
nesta lei.

5. O sector privado participara na contribuciéon de recursos a seguridade nacional.

6. O funcionamento e organizacion da contribucion de recursos a seguridade
nacional establecerase regulamentariamente de conformidade co previsto nesta lei.

Artigo 28. Catalogo de recursos para a seguridade nacional.

1. O Goberno, mediante acordo do Consello de Ministros, por proposta do Consello
de Seguridade Nacional, procedera a aprobar un catalogo de recursos humanos e de
medios materiais dos sectores estratéxicos da Nacidén que poidan ser postos a disposicidon
das autoridades competentes na situacion de interese para a seguridade nacional. A sua
elaboracion realizarase en coordinacion co previsto nos catalogos sectoriais existentes no
conxunto das administraciéns publicas. Para os ditos efectos, as comunidades autbnomas
elaboraran os correspondentes catalogos de recursos con base nas suas propias
competencias e na informacion facilitada polo Goberno, que se integraran no mencionado
catalogo.

2. O dito catalogo sera actualizado cando asi o estableza o Goberno e, en todo caso,
cada vez que se revise a Estratexia de seguridade nacional, de acordo cos novos riscos e
ameazas.

3. Unha vez aprobado o catalogo, os compoientes do Sistema de seguridade
nacional estableceran as directrices e procedementos para capacitar persoas e adecuar
aqueles medios e instalacions, publicos e privados, en caso de necesidade. Para estes
efectos, elaboraranse os plans de preparacion e disposicion de recursos para a seguridade
nacional.

Artigo 29. Declaracién de recursos para a seguridade nacional.

1. O Goberno aprobara mediante real decreto a Declaracion de recursos que se
poderan empregar na situacion de interese para a seguridade nacional prevista nesta lei.
O dito real decreto incluira a relacion de medios humanos e materiais, tanto publicos como
privados, que procedan.

2. A disposicion de recursos efectuarase mediante a adscriciéon ao Sistema de
seguridade nacional do persoal, instalacions e medios, segundo os plans activados para a
situacién de interese para a seguridade nacional prevista nesta lei. A adscricion dos ditos
recursos realizarase tal e como se estableza regulamentariamente, en coordinacioén coas
comunidades auténomas.

3. Calquera prexuizo que se ocasione como consecuencia da declaracion de
recursos para a seguridade nacional dara lugar a correspondente indemnizacién, de

acordo co disposto nas normas legais que resulten de aplicacién e, en concreto, nos
artigos 139 e seguintes da Lei 30/1992, do 26 de novembro, de réxime xuridico das
administracions publicas e do procedemento administrativo comun.

Disposicién adicional primeira.

Os instrumentos de xestidon de crise e de contribucion de recursos do Sistema de
seguridade nacional serviran de apoio nos estados de alarma e de excepcion de
conformidade coa sua propia regulacion especifica, a decision do Goberno, e sen prexuizo
do disposto na lexislacion de defensa nacional.

Disposicién adicional segunda. Coordinacién con outros instrumentos internacionais de
xestion de crises.

As normas e procedementos de xestion de crises do Sistema de seguridade nacional
deberan ser compatibles e homologables cos instrumentos de xestion de crises das
organizacions internacionais en que Espana é parte.

Disposicion adicional terceira. Homologacion dos instrumentos de xestion de crises.

Os o6rganos competentes das distintas administracions publicas revisaran, no prazo de
seis meses desde a entrada en vigor desta lei, as suas normas e procedementos de
actuacion para adecuar e coordinar o seu funcionamento no Sistema de seguridade
nacional.

Disposicién adicional cuarta. Comunicacién publica.

O Sistema de seguridade nacional debera contar cunha politica informativa para
situaciéns de crise, cuxa coordinacién estara a cargo da autoridade que exerza de voceira
do Goberno.

Disposicién transitoria Unica. Actividade dos comités especializados existentes no
momento da entrada en vigor desta lei e procedementos de actuacion.

1. Os comités especializados do Consello de Seguridade Nacional existentes no
momento da entrada en vigor desta lei continuardn desenvolvendo as suas funcions de
acordo cos respectivos acordos de constitucion até que sexan adaptados ao disposto
nesta lei, o cal se debera facer no prazo de tres meses desde a sua entrada en vigor.

2. En particular, neste proceso de adaptacion dos acordos de constitucién dos
comités especializados mencionados no numero anterior, impulsarase a adaptacién ou
preparacion dos procedementos necesarios para coordinar as suas actuacions con cantos
outros drganos colexiados ou grupos dependentes destes conflian na xestion de crises,
no marco do previsto nos artigos 18.2 e 22.

Disposicién derradeira primeira. Titulos competenciais.

Esta lei ditase ao abeiro do disposto no artigo 149.1.4.2 e 29.2 da Constitucion, que
atriblie ao Estado a competencia exclusiva en materia de defensa e forzas armadas e en
materia de seguridade publica.

Disposicién derradeira segunda. Desenvolvemento requlamentario.

Facultanse o Goberno e os titulares dos departamentos ministeriais, no ambito das
sUas respectivas competencias, para ditar cantas disposicidns sexan necesarias para a
execucion e desenvolvemento do establecido nesta lei.



SOE BOLETIN OFICIAL DEL ESTADO

Suplemento en lingua galega ao num. 233 Martes 29 de setembro de 2015 Sec.l. Pax.12

Disposicion derradeira terceira. Mandato lexislativo.

O Goberno, no prazo dun ano desde a entrada en vigor desta lei, debera remitir ao
Congreso dos Deputados un proxecto de lei reguladora da preparacién e disposicion da
contribucion de recursos a seguridade nacional.

Disposicién derradeira cuarta. Entrada en vigor.

A presente lei entrara en vigor o dia seguinte ao da sua publicacion no «Boletin Oficial
del Estado».

Por tanto,
Mando a todos os espafiois, particulares e autoridades, que cumpran e fagan cumprir
esta lei.

Madrid, 28 de setembro de 2015.
FELIPE R.

O presidente do Goberno,
MARIANO RAJOY BREY

